
Urriaren 13a
Geroa Bai talde parlamentarioari atxikitako foru parlamentari Isabel Aranburu Bergua andreak galdera egin du Familia elkartzeko guneei buruz (10-22/PES-00217). Hona Nafarroako Gobernuko Eskubide Sozialetako kontseilariak informatzeko duena:
Iruñean familia elkartzeko beste gune bat sortu da, familia-harrerako egoeretan haur eta nerabeei eta haien familia biologikoei berariazko arreta ematera zuzendua. Elkartzeko gunea abian da 2021eko azarotik, familiei eta adingabeei arreta emateko programa eta zerbitzuen kudeaketarako itun sozialaren 3. lotea adjudikatu ostean (Pertsonen Autonomiarako eta Garapenerako Nafarroako Agentziaren zuzendari kudeatzailearen azaroaren 11ko 7924/2021 ebazpena), eta familia-harrerako egoeran dauden familiei eta adingabeei berariazko erantzun bat emateko sortu zen. Nafarroa osoko erabiltzaileei ematen zaie arreta elkartzeko gune horretan.
Gaur egun, dagoen eskaria aintzat hartuta, ez da beharrezkotzat jotzen familia elkartzeko gune gehiago sortzea. 
Aintzat hartu dugu Lizarrako eremuan familia elkartzeko gune bat irekitzeko aukera, baina egungo eskariak ez du justifikatzen hori sortzea une honetan. Gaur egun, eremu horretako 7 adingaberi ematen zaie arreta Iruñeko eta Tafallako elkartzeko guneetan; kopuru hori ikusita, ez da efizientea orain zerbitzua deslokalizatzea. Dena den, eskariak hala eskatuz gero, ez dugu baztertzen hura sortzea.
Hori guztia jakinarazten dut, Nafarroako Parlamentuko Erregelamenduaren 194. artikuluan ezarritakoa betez.
Iruñean, 2022ko urriaren 11n.

